
Dikjarazzjoni bil-miktub, imressqa skont l-Artikolu 136 tar-Regoli ta' Proċedura tal-
Parlament, dwar il-prevenzjoni u l-kura tal-glawkoma1

1. Madwar 10 miljun ruħ fl-Ewropa jbatu bil-glawkoma, marda li tagħmel il-ħsara fin-nerv 
ottiku, bil-konsegwenza li l-vista tintilef b'mod irreversibbli.

2. Jidher li fl-2020 l-għadd ta' persuni affettwati se jkun ta' madwar 13-il miljun minħabba t-
tixjiħ tal-popolazzjoni.

3. Il-glawkoma hija t-tieni fost il-kawżi prinċipali tal-għama fl-Ewropa.

4. Il-glawkoma tiġi ttrattata iktar faċilment f'fażi bikrija tal-marda u l-ispejjeż tat-trattament 
jiżdiedu hekk kif il-marda taggrava.

5. Il-Kummissjoni u l-Kunsill huma għalhekk mitluba:

– jippromwovu l-prevenzjoni, billi jappoġġaw kampanji ta' sensibilizzazzjoni fost il-
ħaddiema tal-kura tas-saħħa u l-popolazzjoni, sabiex iċ-ċittadini Ewropej ikunu jistgħu 
jagħrfu l-marda fl-ewwel stadji;

– jistimolaw ir-riċerka Ewropea għat-titjib tat-trattament tal-glawkoma;

– jiffaċilitaw l-iskambju tal-aħjar prassi fir-rigward tal-prevenzjoni, id-dijanjożi bikrija u 
t-trattament tal-glawkoma bejn l-Istati Membri biex iċ-ċittadini Ewropej kollha 
jkollhom aċċess ugwali għal kura tas-saħħa ta' kwalità.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, madankollu mingħajr ma torbot lill-Parlament.


